
1. İşin  yerinə yetirilməsi zamanı istifadə edilmiş tədqiqat modelindən Azərbaycanın və dünyanın Alp 

qırışıqlığı zamanı əmələ gəlmiş cavan seysmik dağlıq ərazilərində sürüşmələrin yaratdığı landşaft ekoloji 

risk və təhlükələri modelləşdirməyə və daha elmi əsaslarla qiymətləndirmə aparmağa imkan verir. Qeyd 

olunan tədqiqat modeli təbii-antropogen prosesləri kosmik şəkillərin deşfrlənməsi ilə tədqiqi əsasında 

baş verə biləcək sürüşmələr daha qısa müddətdə pranozlaşdırmağa imkan verir. 

2. Ərazilərin sürüşmə həssaslığının tədqiqi xarici ölkələrdən Avropa,Şimali Amerika və Mərkəzi Amerika 

alimlərinin son illərdə elmi əsərlərində  müxtəlif aspektlərdə geniş  işıqlandırılmışdır. Bu alimlərdən 

D.Y.Varnesin (1984),S.Mora və V.Varsonun (1994), P.Kumtepenin (2009), S.M.Moreirasın (2005), 

N.B.Vanqin (2005) və s. tədqiqatlarını göstərmək olar. Qeyd olunan tədqiqatçılar ərazinin sürüşmə 

həssaslığını öyrənərkən dörd, ən yaxşı halda  səkkiz amili nəzərə almışlar. Bizim tədqiqatlarda onlardan 

fərqli olaraq yeni riyazi formula və tədqiqat modeli irəli sürülmüş və həmçinin ərazinin landşaft-ekoloji 

tarazlığı öyrənilmiş, eyni zamanda tədqiqata 16-dan cox faktor cəlb edilmişdir. Bu da tədqiqatların 

dəqiqlik və etibarlıq dərəcəsini, innovasiya imkanlarını artırır. 

3. İlk dəfə Arc/GİS proqramlarının, kosmik şəkillərin, çöl tədqiqat metodlarının və riyazi üsulların köməyi 

ilə Böyük Qafqazın cənub-şərq yamacında sürüşmələrin risk və təhlükəlilik dərəcəsi tədqiq edilmiş və 

müəyyən edilmişdir ki, tədqiqat ərazisinin 56,1%-dən çoxu yüksək, 29,1%-i orta, 15%-i isə zəif və çox 

zəif sürüşmə təhlükəli sahələrdir.   

4. 4.Əldə olunmuş nəticələrdən Böyük və Kiçik Qafqaz, Talış və Naxçıvanın dağlıq  ərazilərində 

sürüşmələrin yaratdığı risk və  təhlükələri qiymətləndirməyə imkan verir. Gələcəkdə Azərbaycanın 

dağlıq regionlarında, o cümlədən Böyük Qafqazın Cənub-Şərq yamacında həyata keçiriləcək iqtisadi-

sosial inkişaf proqramlarında, ərazinin  landşaft planlaşdırılmasında, nəqliyyat infrastrukturunun 

təşkilində istifadə edilə bilər. 

